
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 14-Ի ԹԻՎ 2149-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

 
Հայաստանի Հանրապետության կառավարության 2023 թվականի դեկտեմբերի 14-ի «Գույք ամրացնելու մասին» N 2149-Ա որոշմամբ (այսուհետ՝ Որոշում) սահմանվել է, որ պետական սեփականություն հանդիսացող 4 անվանում անշարժ գույք պետք է ամրացվի ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե)։
Որոշման ընդունումից հետո ՀՀ գլխավոր դատախազությունը գրությամբ տեղեկացրել է, որ թիվ 58203422 քրեական վարույթով հսկող դատախազի կողմից վարույթն իրականացնող մարմնին տրված հանձնարարության հիման վրա իրականացված ապացուցողական գործողությունների արդյունքում պարզվել է, որ Երևան քաղաքի Ծովակալ Իսակովի 25/4 հասցեում գտնվող 0.16879 հա մակերեսով բնակավայրերի նշանակության հողամասի վրա եղած 161.9 քմ մակերեսով հասարակական մասնաշենքի (կադաստրային ծածկագիր՝ 01-007-0537-0099-001) և 76 քմ մակերեսով ավտոտնակի (կադաստրային ծածկագիր՝ 01-007-0537-0099-002) ապամոնտաժման աշխատանքներն սկսվել են 2008 թվականին և ավարտվել են 2009 թվականին: 
Գրությամբ միաժամանակ տեղեկացվել է, որ Երևան քաղաքի Ծովակալ Իսակովի 25/4 հասցեում գտնվող անշարժ գույքի վրա ապօրինի ծագում ունեցող գույքի բռնագանձման վարույթի շրջանակում արգելանք կիրառելու և հետագայում անշարժ գույքը ՀՀ սեփականությանը փոխանցելու ժամանակահատվածում 161.9 քմ մակերեսով հասարակական մասնաշենքը (կադաստրային ծածկագիր՝ 01-007-0537-0099-001) և 76 քմ մակերեսով ավտոտնակը (կադաստրային ծածկագիր՝ 01-007-0537-0099-002) առկա չեն եղել: 
Տեղեկացվել է նաև, որ ներկայումս քրեական վարույթով իրականացվում են անհրաժեշտ վարութային գործողություններ՝ հիշյալ շինությունների ապամոնտաժման հանգամանքները, դրա կատարմանն առնչված անձանց ինքնությունները, ինչպես նաև շինություններն առկա չլինելու պայմաններում դրանց նկատմամբ իրավունքների պետական գրանցման վկայականի տրամադրման իրավաչափությունը ստուգելու ուղղությամբ, սակայն փաստական հանգամանքների պարզումը չի կարող ազդեցություն ունենալ Երևան քաղաքի Ծովակալ Իսակովի 25/4 հասցեում գտնվող 0.16879 հա մակերեսով բնակավայրերի նշանակության հողամասը որպես Հայաստանի Հանրապետության սեփականություն ընդունելու ընթացքի վրա՝ միաժամանակ առաջարկելով ՀՀ դատախազության հետ համատեղ նախապատրաստել «Գույք ամրացնելու մասին» ՀՀ կառավարության 2023 թվականի դեկտեմբերի 14-ի թիվ 2149-Ա որոշման փոփոխության նախագիծ, որի հիման վրա հնարավոր կլինի Հայաստանի Հանրապետության սեփականություն ընդունել միայն Երևան քաղաքի Ծովակալ Իսակովի 25/4 հասցեում գտնվող 0.16879 հա մակերեսով բնակավայրերի նշանակության հողամասը:
 Իրականացվել է գույքի նկատմամբ իրավունքների պետական նոր գրանցում՝ համաձայն որի սեփականության իրավունքների պետական գրանցման վկայականից հանվել է շենք-շինությունների մակերեսը։
Ներկայացված նախագծով առաջարկվում է ՀՀ կառավարության 2023 թվականի դեկտեմբերի 14-ի «Գույք ամրացնելու մասին» N 2149-Ա որոշմամբ հաստատված հավելվածի ցանկի 2-րդ կետի «Գույքի նկատմամբ իրավունքների պետական գրանցման վկայականի համարը» սյունակում «N14092023-01- 0282» թվերը փոխարինել «N 18032024-01-0321» թվերով, իսկ «Շենք շինությունների մակերեսը (քառ մետր)» սյունակից հանել «237․9» թվերը, որը հնարավորություն կստեղծի ապահովել ՀՀ կառավարության 2023 թվականի դեկտեմբերի 14-ի N 2149-Ա որոշման կատարումը և Երևան, Մալաթիա-Սեբաստիա Ծովակալ Իսակովի պողոտա 25/4 հասցեում գտնվող հույքն ամրացնել Կոմիտեին։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Առաջարկվող նախագծի ընդունման արդյունքում հնարավորություն կստեղծվի պետական սեփականություն հանդիսացող գույքն ամրացնել Կոմիտեին և հետագայում քննարկել դրանց տնօրինման հարցը, ուստի Նախագծի ընդունումը բխում է ՀՀ կառավարության 2021-2026թթ. ծրագրի պահանջներից։

